
Татарстан Республикасында опека һәм попечительлек органнары эшчәнлеген оештыру турында

Татарстан Республикасы

ЗАКОНЫ

Татарстан Республикасы 

Дәүләт Советы тарафыннан 

2004 елның 29 гыйнварында 

кабул ителде

(2005 елның  12 декабрендәге 121-ТРЗ номерлы,  2007 елның  

24 декабрендәге 62-ТРЗ номерлы,  2012 елның  9 июлендәге  

45-ТРЗ номерлы,  2014 елның 12 июнендәге 53-ТРЗ номерлы,  

2020 елның  25 июнендәге  31-ТРЗ номерлы 

Татарстан Республикасы законнары редакциясендә)

1 статья. Әлеге Законның җайга салу предметы
Әлеге Закон гражданнарның хокукларын һәм законлы мәнфәгатьләрен яклау максатларында Татарстан Республикасында опека һәм попечительлек органнары эшчәнлеген оештыру мәсьәләләрен җайга сала.

2 статья. Татарстан Республикасында опека һәм попечительлек органнары эшчәнлегенең хокукый нигезе
Татарстан Республикасында опека һәм попечительлек органнарының хокукый нигезе Россия Федерациясе Конституциясеннән, Татарстан Республикасы Конституциясеннән, Россия Федерациясе Граждан кодексыннан, Россия Федерациясе Гаилә кодексыннан, әлеге Законнан һәм Россия Федерациясенең һәм Татарстан Республикасының опека, попечительлек һәм  патронаж мәсьәләләрен җайга салучы бүтән норматив хокукый актларыннан гыйбарәт. (2012 елның  9 июлендәге  45-ТРЗ номерлы Татарстан Республикасы Законы редакциясендә)
3 статья. Татарстан Республикасында  опека һәм попечительлек органнары 
Татарстан Республикасында опека һәм попечительлек органнары Татарстан Республикасы башкарма хакимиятенең түбәндәге органнарыннан гыйбарәт:

мәгариф өлкәсендә идарә итүне гамәлгә ашыручы органнар – балигъ булмаган затларга карата;

сәламәтлек саклау белән идарә итү органнары – суд тарафыннан хезмәткә сәләтсез яисә хезмәткә сәләте чикле дип танылган затларга карата;

социаль яклау органнары – сәламәтлек торышы буенча патронажга мохтаҗ хезмәткә сәләтле затларга карата. (Дүртенче  абзац  2012 елның 9 июлендәге  45-ТРЗ номерлы Татарстан Республикасы Законы редакциясендә)
Җирле үзидарә органнары опека һәм попечительлек эшчәнлеген гамәлгә ашыруда федераль закон нигезендә катнашырга хокуклы.
Статья 2007 елның  24 декабрендәге  62-ТРЗ номерлы Татарстан Республикасы Законы редакциясендә)

4 статья. Опека һәм попечительлек органнары бурычлары
Татарстан Республикасында опека һәм попечительлек органнарының төп бурычлары түбәндәгеләр:
ятим балаларның һәм ата-ана тәрбиясеннән мәхрүм калган балаларның, социаль яклауга мохтаҗ балигъ булмаганнарның тормышы һәм тәрбиясе өчен оптималь шартлар тәэмин итү, аларны карауны, тәрбияләүне һәм укытуны тикшереп тору;
суд тарафыннан хокукка сәләтсез дип танылган яисә хокукка сәләте чикләнгән дип танылган балигъ булган затларның һәм сәламәтлеге аркасында опекага, попечительлеккә яисә патронажга мохтаҗ хокукка сәләтле балигъ булган затларның тормышы өчен оптималь шартлар тәэмин итү; (өченче  абзац  2012 елның  9 июлендәге  45-ТРЗ номерлы Татарстан Республикасы Законы редакциясендә)
балигъ булмаганнарның, шулай ук суд тарафыннан хокукка сәләтсез дип яисә хокукка сәләте чикләнгән дип танылган балигъ булган затларның һәм сәламәтлеге аркасында үз хокукларын мөстәкыйль гамәлгә ашыра алмый һәм яклый алмый торган, бурычларын үти алмый торган хокукка сәләтле балигъ булган затларның мөлкәти һәм мөлкәти булмаган шәхси хокукларын, закон белән сакланучы мәнфәгатьләрен яклау;
Россия Федерациясе һәм Татарстан Республикасы законнары белән опека һәм попечительлек органнарына йөкләнгән башка бурычлар.
5 статья. Опека һәм попечительлек органнарының вазыйфалары
Гражданнарның хокукларын һәм законлы мәнфәгатьләрен яклау максатларында опека һәм попечительлек органнары:
ятим балаларны һәм ата-ана тәрбиясеннән мәхрүм калган балаларны, гаиләдә тәрбияләнү өчен тиешле шартлары булмаган балигъ булмаганнарны, шулай ук сәламәтлеге аркасында үз хокукларын мөстәкыйль башкара алмаган һәм бурычларын үти алмаган һәм опекага, попечительлеккә яисә патронажга мохтаҗ балигъ булган хокукка сәләтле затларны ачыклауны оештыралар һәм исәпкә алалар; (икенче абзац  2012 елның  9 июлендәге  45-ТРЗ номерлы Татарстан Республикасы Законы редакциясендә)
ата-ана тәрбиясеннән мәхрүм калган балигъ булмаганнарга, суд тарафыннан хокукка сәләтсез һәм хокукка сәләте чикләнгән дип танылган затларга опека яисә попечительлек билгелиләр;
сәламәтлеге аркасында үз хокукларын мөстәкыйль башкара алмаган һәм яклый алмаган, бурычларын үти алмаган хокукка сәләтле балигъ булган затларга шушы затлар ризалыгы белән патронаж билгелиләр; (дүртенче абзац  2012 елның  9 июлендәге  45-ТРЗ номерлы Татарстан Республикасы Зконы редакциясендә)
опекуннар, попечительләр һәм ярдәмчеләр билгеләп куялар; (бишенче абзац  2012 елның  9 июлендәге  45-ТРЗ номерлы Татарстан Республикасы Зконы редакциясендә)
опекуннарны һәм попечительләрне үзләренә йөкләнгән вазыйфаларны башкарудан азат итәләр яисә читләштерәләр;
гаиләгә тәрбиягә бала (балалар) тапшыру турында тәрбиягә балалар алучы ата-аналар белән шартнамәләр төзиләр;
опекунның яисә попечительнең, уллыкка алучының, тәрбиягә бала алучы ата-аналарның вазыйфаларын үтәргә теләүче һәм шуңа сәләтле затларны сайлыйлар һәм исәпкә алалар;
ата-ана тәрбиясеннән мәхрүм калган балаларны гаиләгә тәрбиягә тапшыру турында, ә мондый мөмкинлек булмаганда ятим балалар һәм ата-ана тәрбиясеннән мәхрүм калган балалар өчен оешмаларга (мәгариф оешмаларына, медицина оешмаларына, социаль хезмәт күрсәтү оешмаларына,  шуңа охшаш башка оешмаларга) урнаштыру турында карар кабул итәләр һәм киләчәктә балаларны карау, тәрбияләү, укыту шартларын тикшереп торалар; (тугызынчы абзац  2012 елның  9 июлендәге  45-ТРЗ номерлы Татарстан Республикасы Зконы редакциясендә)
балигъ булмаганнарның һәм тәрбиягә алынучыларның торак хокукларын яклау, ятим балалар һәм ата-ана тәрбиясеннән мәхрүм калган балалар өчен аларны торак мәйданы белән тәэмин итү буенча муниципаль торак фондлары төзү чараларын күрәләр;
тәрбиягә алынучының күчемсез һәм кыйммәтле күчемле мөлкәте белән идарә итүчене билгелиләр, Россия Федерациясе законнарында каралган очракларда һәм тәртиптә мондый мөлкәткә ышанычлы идарә итү турында аның белән шартнамә төзиләр;
балигъ булмаганнарның, хокукка сәләтсез һәм хокукка сәләте чикләнгән затларның мөлкәтен читләштерү, шул исәптән алмаштыру, бүләк итү, аны яллауга (арендага) тапшыру, түләүсез файдалануга яисә залогка тапшыру буенча алыш-бирешләр, шушы затларны хокукларыннан баш тартуга, мөлкәтен бүлешүгә, аңардан өлешләр бүлеп бирүгә китерә торган алыш-бирешләр, шулай ук балигъ булмаганнарның, хокукка сәләтсез һәм хокукка сәләте чикләнгән затларның мөлкәтен киметүгә китерә торган теләсә нинди башка алыш-бирешләр кылуга ризалык (рөхсәт) бирәләр;
әлеге торак бина милекчесенең гаилә әгъзалары йә милекче гаиләсенең ата-ана кайгыртуыннан мәхрүм калган балигъ булмаган опека яисә попечительлек карамагындагы әгъзалары яшәгән (бу хакта опека һәм попечительлек органына мәгълүм булса) торак бинаны читләштерү буенча, әгәр монда күрсәтелгән затларның хокукларына яисә закон белән сакланучы мәнфәгатьләренә кагылса, килешү төзүгә ризалык (рөхсәт) бирәләр; (унөченче абзац  2005 елның 12 декабрендәге  121-ТРЗ номерлы Татарстан Республикасы Законы редакциясендә)
социаль яллау шартнамәләре буенча бирелгән һәм әлеге торак биналарны яллаучыларның гаилә әгъзалары булып торган балигъ булмаган, хокукка сәләтсез яисә хокукка сәләте чикләнгән гражданнар яшәгән торак биналарны алмаштыруга Россия Федерациясе законнары белән билгеләнгән тәртиптә ризалык (рөхсәт) бирәләр; (ундүртенче абзац 2005 елның 12 декабрендәге 121-ТРЗ номерлы Татарстан Республикасы Законы редакциясендә)
балигъ булмаганнарның һәм тәрбиягә алынучыларның законлы вәкилләре үз вазыйфаларын тиешенчә башкармаган очракларда аларның шәхси һәм мөлкәти хокукларын, мәнфәгатьләрен яклауны гамәлгә ашыралар;
тәрбиягә алынучының хокукларын һәм законлы мәнфәгатьләрен яклауга бәйле эшләр буенча судларга дәгъвалар бирәләр һәм суд утырышларында катнашалар;
федераль законнарда каралган очракларда балигъ булмаучыны тулысынча хокукка сәләтле (эмансипация) дип игълан итү турында карар чыгаралар;
Россия Федерациясе законнарында каралган очракларда һәм тәртиптә балигъ булмаучыга фамилия, исем, атасының исемен бирү яисә үзгәртү мәсьәләләрен хәл итәләр;
тәрбиягә алынучыларны карау, аларны тәрбияләү, дәвалау, аларның мәнфәгатьләрен һәм хокукларын яклау мәсьәләләрен хәл итәләр, аларны асрау өчен законнарда билгеләнгән тәртиптә һәм күләмдә акча түләүне билгелиләр; 
ятим балалар һәм ата-ана тәрбиясеннән мәхрүм калган балалар өчен мәгариф оешмалары  булдыралар һәм аларның эшчәнлеген тәэмин итәләр; (егерменче абзац  2014 елның 12 июнендәге 53-ТРЗ номерлы Татарстан Республикасы Законы редакциясендә)
ятим балалар һәм ата-ана тәрбиясеннән мәхрүм калган балалар арасыннан булган затлар өчен оештыру-хокукый рәвешләренә бәйсез рәвештә предприятиеләрдә эш урыннары квоталауны тәэмин итәләр;
опекуннарга һәм попечительләргә, тәрбиягә бала алган ата-аналарга тәрбиягә алынучыларны тәрбияләүдә, укытуда һәм аларның ял итүен оештыруда практик ярдәм күрсәтәләр;
социаль тәэмин итүнең бердәм дәүләт мәгълүмат системасында опекуннарның, попечительләрнең исәбен алып баралар; (егерме өченче абзац  2020 елның  25 июнендәге 31-ТРЗ номерлы Татарстан Республикасы Законы белән кертелде)
опекуннарның һәм попечительләрнең эшчәнлеген күзәтеп торалар,  шулай ук  ярдәмченең үз вазыйфаларын үтәвен тикшереп торалар; (егерме дүртенче абзац  2012 елның 9 июлендәге 45-ТРЗ номерлы, 2020 елның 25 июнендәге 31-ТРЗ номерлы Татарстан Республикасы законнары редакциясендә)
опека һәм попечительлек органнары эшенә җәмәгатьчелекне җәлеп итәләр; (егерме бишенче абзац 2020 елның 25 июнендәге 31-ТРЗ номерлы Татарстан Республикасы Законы редакциясендә)
опека һәм попечительлек мәсьәләләре буенча гражданнарның тәкъдимнәрен, гаризаларын һәм шикаятьләрен карыйлар һәм алар буенча тиешле чаралар күрәләр; (егерме алтынчы абзац 2020 елның 25 июнендәге 31-ТРЗ номерлы Татарстан Республикасы Законы редакциясендә)
Россия Федерациясе һәм Татарстан Республикасы законнары нигезендә башка вазыйфалар башкаралар. (егерме җиденче абзац 2020 елның 25 июнендәге 31-ТРЗ номерлы Татарстан Республикасы Законы редакциясендә)
6 статья. Үз көчен  югалтты. – 2007 елның 24 декабрендәге  62-ТРЗ номерлы Татарстан Республикасы Законы

7 статья. Кадрлар белән тәэмин итү
Мәгариф өлкәсендә идарә итүне гамәлгә ашыручы органнарда балигъ булмаганнарны опекага һәм  попечительлеккә алу функцияләрен бала хокукларын саклау хезмәткәрләре гамәлгә ашыра. 

Суд тарафыннан хезмәткә сәләтсез яисә хезмәткә сәләте чикле дип танылган балигъ булган затларны попечительлеккә алу һәм  сәламәтлеге буенча хокукка сәләте булып та үз хокукларын мөстәкыйль гамәлгә ашыра һәм яклый алмаган, үз бурычларын үти алмаган затларны патронажга алу функцияләрен сәламәтлек саклау белән идарә итү органнарында һәм социаль яклау органнарында әлеге категориядәге гражданнарның хокукларын саклау хезмәткәрләре гамәлгә ашыра. (икенче өлеш  2012 елның 9 июлендәге 45-ТРЗ номерлы Татарстан Республикасы Законы редакциясендә)
Әлеге хезмәткәрләрнең санлы составы Татарстан Республикасы Министрлар Кабинеты тарафыннан билгеләнә.
Статья 2007 елның 24 декабрендәге  62-ТРЗ номерлы Татарстан Республикасы Законы редакциясендә
8 статья. Үз көчен югалтты. – 2007 елның 24 декабрендәге  62-ТРЗ номерлы Татарстан Республикасы Законы

9 статья. Әлеге Законны үтәмәгән яисә тиешенчә үтәмәгән өчен җаваплылык
Опека һәм попечительлек органнарының урындагы затлары әлеге Законны үтәмәгән яисә тиешенчә үтәмәгән өчен Россия Федерациясе һәм Татарстан Республикасы законнары нигезендә җаваплы булалар.
10 статья. Әлеге Законның үз көченә керүе
Әлеге Закон рәсми басылып чыкканнан соң ун көн узгач үз көченә керә.
Җирле үзидарә органнары төзелгәнгә кадәр "Россия Федерациясендә җирле үзидарә органнарын оештыруның гомуми принциплары турында" 2003 елның 6 октябрендәге 131-ФЗ номерлы Федераль закон нигезендә һәм "Татарстан Республикасы Конституциясенә үзгәрешләр һәм өстәмәләр кертү турында" 2002 елның 19 апрелендәге 1380 номерлы Татарстан Республикасы Законының 2 статьясы нигезендә опека һәм попечительлек органнары вазыйфаларын Татарстан Республикасы дәүләт хакимиятенең тиешле башкарма органнары гамәлгә ашыра.
Татарстан Республикасы Министрлар Кабинеты әлеге Закон үз көченә кергән көннән соң өч ай эчендә үз норматив хокукый актларын аңа яраклаштырырга тиеш.
Татарстан Республикасы 
            Президенты                                                                                   М.Ш.Шәймиев

Казан, Кремль

2004 елның 27 феврале

№ 8-ТРЗ

